
	1. Տարածքային զարգացման և շրջակա միջավայրի հարցերի վարչություն

	ԵԶՐԱԿԱՑՈՒԹՅՈՒՆ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

«Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա է հետևյալ նկատառումը.
Անհրաժեշտ է ճշգրտել և խմբագրել Նախագծի 2-րդ կետով առաջարկվող կարգավորումը, քանի որ պարզ չէ, թե ի՞նչ «հայտի» մասին է խոսքը՝ հաշվի առնելով, որ ՀՀ կառավարության 2021 թվականի ապրիլի 8-ի «Եվրասիական տնտեսական միության անդամ պետությունների միջև փոխադարձ առևտուր իրականացնելիս վտանգավոր թափոնների անդրսահմանային տեղափոխման եզրակացության (թույլատրագիր) տրամադրման կարգը հաստատելու մասին» N 489-Ն որոշմամբ սահմանված կարգավորումները վերաբերում են եզրակացության (թույլատրագիր) տրամադրման գործընթացին. վերջինս համապատասխան լիազոր մարմնի կողմից տրամադրվում է գրավոր դիմումի և այլ անհրաժեշտ փաստաթղթերի ներկայացման հիման վրա:

	










	Չի ընդունվել։
Կառավարության 2023 թվականի հունվարի 12-ի «Հայաստանի Հանրապետության կառավարության 2021 թվականի ապրիլի 8-ի N 489-Ն որոշման մեջ փոփոխություններ և լրացումներ կատարելու մասին» N 40-Ն որոշման 1-ին կետի 2-րդ ենթակետի համաձայն՝  Հայաստանի Հանրապետության կառավարության 2021 թվականի ապրիլի 8-ի N 489-Ն որոշման 3-րդ կետում «գրավոր դիմում» բառերը փոխարինվում է «հայտ» բառով։
	ն

	2. Ֆինանսատնտեսագիական վարչություն
	 01.04.2024թ.

	
	№ 02/16.11/11851

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
      Նախագծի վերաբերյալ հայտնում ենք հետևյալը՝
1. Նախագծի  2-րդ կետի շրջանակներում առաջարկվում է փոփոխություններ իրականացնել ՀՀ կառավարության 2021 թվականի ապրիլի 8-ի «Եվրասիական տնտեսական միության անդամ պետությունների միջև փոխադարձ առևտուր իրականացնելիս վտանգավոր թափոնների անդրսահմանային տեղափոխման եզրակացության (թույլատրագիր) տրամադրման կարգը հաստատելու մասին» N 489-Ն որոշման մեջ: Սույն որոշման 4 և 7-րդ կետերի համաձայն՝ համապատասխանաբար՝ դիմումատուն եզրակացություն (թույլատրագիր) ստանալու համար սույն կարգի 3-րդ կետով սահմանված փաստաթղթերն իրավասու մարմին կարող է ներկայացնել առձեռն կամ փոստով կամ էլեկտրոնային եղանակով, իսկ իրավասու մարմինը եզրակացությունը (թույլատրագիրը) կարող է տալ թղթային կամ էլեկտրոնային փաստաթղթի տեսքով: Միաժամանակ, 11-րդ կետով սահմանվում են բնօրինակը մաքսային մարմնին ներկայացնելու համապատասխան կարգավորումներ:
    ՀՀ կառավարության 23.11.2023թ. թիվ 2017-Ն որոշման Հավելվածի 6-7-րդ կետերի համաձայն՝ թույլատվական փաստաթղթեր տրամադրվում են, ինչպես նաև դրանց ստացման համար ներկայացվող հայտերը, ենթահայտերը, դիմումները և ուղեկցող փաստաթղթերը լրացվում և ներկայացվում են էլեկտրոնային եղանակով՝ «Հայաստանի Հանրապետության արտաքին առևտրի ազգային մեկ պատուհան» էլեկտրոնային հարթակում հասանելի «Թույլատվական փաստաթղթեր» համակարգի միջոցով՝ բացառությամբ սույն կարգի 7-րդ կետով սահմանված դեպքերի (7. Անհաղթահարելի ուժի առկայության դեպքերում, ինչպես նաև օտարերկրյա պետական մարմիններին, իրավաբանական և ֆիզիկական անձանց ներկայացնելու անհրաժեշտության դեպքում թույլատվական փաստաթղթերը կարող են տրամադրվել նաև թղթային տարբերակով)։ 5-րդ կետի համաձայն՝ սույն կարգի իմաստով թույլատվական փաստաթղթեր են նաև այն ապրանքների ներմուծման կամ արտահանման համար տրամադրվող փաստաթղթերը, որոնց ներմուծման կամ արտահանման համար նախատեսված են սահմանափակումներ, որոնք տրամադրվում են սույն կարգին համապատասխան:
    Հաշվի առնելով վերոգրյալը և նկատի ունենալով ՀՀ կառավարության 23.11.2023թ. թիվ 2017-Ն որոշման 3-րդ կետը՝ առաջարկում ենք քննարկել և սույն որոշումից բխող փոփոխություններին ամբողջությամբ անդրադառնալ նախագծի 2-րդ կետի շրջանակներում (այդ թվում՝ փաստաթղթերի ներկայացման/ տրամադրման գործընթացի իրականացումը «Թույլատվական փաստաթղթեր» համակարգի միջոցով):













	





	Չի ընդունվել։

Կառավարության 2023 թվականի հունվարի 12-ի «Հայաստանի Հանրապետության կառավարության 2021 թվականի ապրիլի 8-ի N 489-Ն որոշման մեջ փոփոխություններ և լրացումներ կատարելու մասին» N 40-Ն որոշմամբ արդեն համանման փոփոխություններ կատարվել են։
	ն

	2.Նախագծի 3-րդ կետով առաջարկվում է փոփոխություն իրականացնել ՀՀ կառավարության 2021 թվականի օգոստոսի 12-ի «Օզոնային շերտը քայքայող նյութերի և հիդրոֆտորածխածինների առաքման թույլտվության էլեկտրոնային եղանակով տրամադրման կարգը սահմանելու մասին» N 1304-Ն որոշման մեջ՝ սահմանելով, որ առաքման թույլտվությունը տրամադրվում է հայտն ստանալու օրվան հաջորդող 1 աշխատանքային օրվա ընթացքում՝ 3 աշխատանքային օրվա փոխարեն: 
       Միաժամանակ՝ ՀՀ կառավարության 12.08.2021թ. թիվ 1304-Ն որոշման Հավելվածի 6-րդ կետով սահմանված է, որ Լիազոր պետական մարմինը առաքման թույլտվության տրամադրման կամ մերժման մասին որոշման ընդունումից հետո` մեկ աշխատանքային օրվա ընթացքում, պատշաճ ձևով այդ մասին տեղեկացնում է հայտատուին՝ «Թույլատվական փաստաթղթեր (sw.gov.am)» համակարգում նշված հայտատուի էլեկտրոնային փոստին և հեռախոսահամարին ուղարկելով համապատասխան հաղորդագրություն:
      ՀՀ կառավարության 23.11.2023թ. թիվ 2017-Ն որոշման Հավելվածի 9-րդ կետի համաձայն՝ թույլատվական փաստաթղթի տրամադրումը կամ այդ փաստաթղթի տրամադրման մերժումը պետական կառավարման լիազոր մարմնի կողմից իրականացվում է համապատասխան հայտը (ենթահայտը, դիմումը) գրանցելուց հետո մեկ աշխատանքային օրվա ընթացքում:
      Հաշվի առնելով վերոգրյալը՝ արդյո՞ք ՀՀ կառավարության 12.08.2021թ. թիվ 1304-Ն որոշման 6-րդ կետի կարգավորումը գործնականում չի ենթադրում թույլատվական փաստաթղթի տրամադրում 2 օրվա ընթացքում:

	                	Ընդունվել է։










